ALUMNADO AXUDANTE DA CONVIVENCIA NA AULA
Probablemente xa exista nas aulas de 1º de ESO (o que eu coñezo) alumnado que realice algún tipo de mediación entre os compañeiros/as sen que nós o saibamos (o profesorado), mais seguramente nin eles mesmos son conscientes diso.

 Deberíamos conseguir acertar con eses candidatos/as na nosa selección. 
Para iso, e segundo a miña opinión, as características/calidades deste alumnado que andamos a buscar, deben ser descritas de maneira moi concreta e observable para que os seus compañeiros/as elixan o perfil máis axeitado para a tarefa. Se os candidatos/as son conscientemente propostos polos seus compañeiros/as (e aceptan o “cargo”), teremos máis garantías de que o equipo de axudantes funcione. 
CALIDADES ALUMNO/A AXUDANTE

1. Temperamento tranquilo

2. Comunícase con todos/as os da clase
3. Axuda cando se lle pide (deberes, materiais)

4. Axuda cando alguén chora

5. Non provoca a compañeiros/as 

6. Expresa opinións propias e razoadas 

7. Non se burla de ninguén 

8. Non se ri de quen é castigado/a

9. Axuda a arreglarse entre compañeiros/as

10. Non acusa (se non é asunto importante)
11. Non utiliza motes dos demais

12. Defende aos atacados/as

13. Busca axuda de maiores, cando o considera necesario

14. Separa aos que pelexan (ou inténtao)

15. Recoñece os erros e pide desculpas 

16. Non envía mensaxes insultantes
É preciso aclarar que detrás desta selección está o meu concepto de alumno/a capaz de intervir na convivencia da aula. Non todos os profesores/as temos a mesma visión.

Seguro que a posta en común dará un resultado máis afinado. Hai que ter moita conta con non converter a un axudante en chivato/a, porque se multiplicarían os problemas de convivencia na clase (e pola nosa culpa!!!!!).

FUNCIÓNS ALUMNADO AXUDANTE

Para o meu entender deberan ser unha especie de bombeiros. Os/as que actúan cando suceden os feitos, para tentar evitar que se compliquen máis. Só o conseguirán aqueles e aquelas que sexan respectados polos demais. Os motivos dese respecto son propios e particulares do alumnado e moitas veces os maiores non temos nin idea deles. Penso que no noso centro aínda se valora aos compañeiros/as que reúnen as calidades descritas anteriormente. Considero que son boa xente. Mesmo así, hai comportamentos que pulir e conflictos que aplacar. 

O ideal sería contar con equipos de mozos e mozas coñecedores de estratexias de solución, e que as utilicen entre eles; non só para diminuír sancións, senón como forma de conseguir un bo clima de aula, de centro, de concello, autonomía, país...

1. Apaciguar
2. Escoitar

3. Preguntar

4. Apoiar emocionalmente

5. Apoiar academicamente (se fora o caso)

6. Solicitar axuda de maiores (se fora o caso)

7. Aprender estratexias
8. Informar aos compañeiros/as

9. Transmitir confianza

10. Integrar

